
ᓇᓗᓇᐃᔭᖅᓯᒪᓂᖓᑦ ᐊᑐᖅᑕᐅᕙᓐᓂᖓᑕ:
ᓄᓇᕗᒥ ᐃᓕᓴᐃᔨᒃᓴᐅᕐᓂᕐᒧᑦ ᐃᓕᓐᓂᐊᕋᒃᓴᖓᑦ ᐃᖃᓗᓐᓂ ᐃᓕᓐᓂᐊᖅᑕᐅᕙᑉᐳᖅ ᓄᓇᑦᑕ ᓯᓚᑦᑐᓴᕐᕕᖓᓂ 
ᓄᓇᕗᒥ ᓯᓚᑦᑐᓴᕐᕕᒻᒥ.  ᐃᓕᓐᓂᐊᕋᒃᓴᐅᔪᑦ ᐃᓄᓐᓂᒃ ᐃᓕᓴᐃᔨᕐᓴᐅᒍᓐᓇᖅᑎᑦᑎᓂᖃᖅᐳᖅ 
ᐃᓕᓴᐃᔨᓪᓚᑦᑖᕈᕈᓐᓇᕋᔭᖅᑐᑎᑦ ᓄᓇᕗᒥ.  ᓄᓇᓕᓐᓂ ᐃᓕᓴᐃᔨᒃᓴᐅᓂᕐᒧᑦ ᓇᓗᓇᐃᒃᑯᑕᖅᑖᕐᓂᖅ 
ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑎᑦᑎᓂᖃᖅᐳᖅ, ᒪᓕᑦᑐᑎᑦ ᓄᓇᕗᒥ ᐃᓕᓴᐃᔨᒃᓴᐅᕐᓂᕐᒧᑦ ᐃᓕᓐᓂᐊᒐᒃᓴᖓᓂᒃ, 
ᓄᓇᓕᐅᔪᓂ ᐃᓐᓂᐊᖅᑕᐅᕙᓪᓗᑎᑦ ᐃᖃᓗᓐᓂᐅᙱᑦᑐᖅ. ᐱᔪᓐᓇᖅᑎᑦᑎᓂᖃᖅᐳᖅ ᑕᒪᓐᓇ ᐃᓕᓐᓂᐊᖅᑎᐅᔪᑦ 
ᓄᓇᖏᓐᓂ ᐊᐅᓪᓚᙲᓐᓇᕐᓗᑎᑦ ᐃᑲᔪᖅᑕᐅᒐᔭᕐᒪᑕ ᐃᓚᒥᓄᑦ ᐊᒻᒪᓗ ᐱᕕᖃᕐᓗᑎᑦ ᐃᓕᓐᓂᐊᓯᓐᓈᑦ 
ᐃᓕᓴᐃᔨᐅᒐᔭᖅᑐᑎᑦ ᐃᓕᓐᓂᐊᕐᕕᒻᒥ ᐃᓕᓴᐃᔨᐅᕝᕕᒋᒐᔭᖅᑕᖓᓂᒃ.  ᑕᒪᓐᓇ ᐃᑲᔪᕐᓂᖃᖅᐳᖅ ᐃᓕᓐᓂᐊᖅᑎᓄᑦ 
ᐃᓕᓴᐃᔨᓂᒃ ᖃᐅᔨᒪᓕᖅᐸᑦᑐᑎᑦ ᐃᖅᑲᓇᐃᔭᖃᑎᒋᔪᒫᖅᑕᖏᓐᓂᒃ ᐊᒻᒪᓗ ᐃᓕᓴᕕᒻᒥ ᐃᓕᖅᑯᓯᕆᔭᐅᕙᑦᑐᑦ 
ᖃᐅᔨᒪᔭᐅᓕᕋᔭᕐᒪᑕ. 
 
ᖃᓄᐃᓕᐅᕈᑕᐅᖃᑦᑕᖅᓯᒪᓂᖏᑦ:
 
ᐅᑭᐅᖅᑕᖅᑑᑉ ᑲᓇᓐᓇᖓᓂ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ ᐱᒋᐊᓚᐅᖅᓯᒪᕗᖅ 1979-ᖑᑎᓪᓗᒍ, ᐊᒻᒪᓗ 
ᐱᓕᕆᖃᑎᖃᖅᑐᑎᑦ ᒥᒋᓕᐅᑉ ᓯᓚᑦᑐᓴᕐᕕᕐᔪᐊᖓᓂᒃ ᐋᖅᑭᒃᑕᐅᓚᐅᖅᓯᒪᓪᓗᓂ 1981-ᖑᑎᓪᓗᒍ.  
ᐱᒋᐊᓕᓵᖅᑎᓪᓗᒋᑦ, ᓄᓇᕗᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖅ ᒪᕐᕉᓐᓂᒃ ᐊᕐᕌᒎᓐᓂᒃ 
ᐃᓕᓐᓂᐊᖅᑎᑦᑎᓂᖃᓚᐅᖅᓯᒪᕗᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᔭᕇᖅᓯᓪᓗᑦ ᓇᓗᓇᐃᒃᑯᑕᕐᒥᒃ 
ᓄᓇᖃᖅᑳᖅᑐᓕᕆᓂᕐᒧᑦ ᐊᒻᒪᓗ ᐅᑭᐅᖅᑕᖅᑐᒥ ᐃᓕᓐᓂᐊᕐᓂᓕᕆᓂᕐᒧᑦ ᒥᒋᐅᓪ ᓯᓚᑦᑐᓴᕐᕕᕐᔪᐊᖓᑎᒍᑦ 
ᐃᓕᓐᓂᐊᕈᑎᒃᓴᖃᖅᑐᑎᑦ ᐊᒻᒪᓗ ᓇᓗᓇᐃᒃᑯᑕᖅᑖᖅᑐᑎᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐃᓕᓐᓂᐊᕐᓂᖓᓐᓄᑦ ᓄᓇᑦᓯᐊᕐᒥ 
ᐃᓕᓴᕆᔭᐅᔾᔪᑎᑖᖅᑐᑎᑦ.  ᐱᔭᕇᖅᑐᑦ ᐅᑭᐅᖅᑕᖅᑑᑉ ᑲᓇᓐᓇᖓᑕ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᖓᑦ 
ᒪᕐᕉᓐᓂᒃ ᐊᕐᕌᒎᓐᓂᒃ ᐃᓕᓐᓂᐊᕐᓂᕐᒧᑦ 60-ᓂᒃ ᓈᓴᐅᑎᓂᒃ ᐃᓕᓴᕆᔭᐅᔾᔪᑎᑖᖅᓯᒪᓂᖃᖅᐳᑦ ᓯᒪᑦᑐᓴᕐᕕᕐᔪᐊᕐᒥ 
ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᖅᑎᑦᑎᔨᐅᓂᕐᒧᑦ.  
 
1994-ᖑᑎᓪᓗᒍ, ᓄᓇᕗᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ ᐃᓚᓕᐅᔾᔨᓕᓚᐅᖅᓯᒪᒋᕗᖅ ᐊᕐᕌᒍᒧᑦ ᐊᑕᐅᓯᕐᒧᑦ 
ᐃᓕᓐᓂᐊᕋᒃᓴᒥᒃ.  ᐱᔭᕇᖅᑐᑦ, ᓇᓗᓇᐃᒃᑯᑕᖅᑖᖅᓯᒪᔪᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐃᓕᓐᓂᐊᖅᑐᒥᓂᐅᓂᖏᓐᓄᑦ 
ᓇᓗᓇᐃᒃᑯᑕᕐᒥᒃ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐅᑭᐅᖅᑕᖅᑐᒥᓗ ᐃᓕᓐᓂᐊᕐᓂᓕᕆᓂᕐᒧᑦ, ᐱᔭᕇᕈᓐᓇᓚᐅᖅᓯᒪᕗᑦ 
ᒥᒋᐅᓪ ᓯᓚᑦᑐᓴᕐᕕᕐᔪᐊᖓᓂᒃ ᐃᓕᓴᕆᔭᐅᔾᔪᑎᑖᕐᓗᑎᑦ ᐱᖓᓱᓂ ᐊᕐᕌᒍᓂ ᐃᓕᓐᓂᐊᖅᓯᒪᔪᒥᓂᐅᓂᖏᓐᓄᑦ.  
ᑎᓴᒪᓄᑦ ᐊᕐᕌᒍᓄᑦ ᐃᓕᓐᓂᐊᕋᒃᓴᙳᖅᑎᑕᐅᓕᓚᐅᖅᓯᒪᓪᓗᑎᑦ ᓯᓚᑦᑐᓴᕐᕕᕐᔪᐊᖅᑎᒍᑦ ᐃᓕᓴᕆᔭᐅᔾᔪᑎᑖᕐᓗᓂ 
ᑲᑎᑦᑐᒋᑦ 120 ᓈᓴᐅᑎᓖᑦ ᐃᓕᓴᕆᔭᐅᓯᒪᔪᓂᒃ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᖅᑐᒥᓂᐅᓂᕐᒧᑦ.  
 
2004-ᒥ ᓄᓇᕗᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᐅᔪᖅ ᐃᓚᓕᐅᑎᓯᓚᐅᖅᓯᒪᒋᕗᑦ ᑐᙵᕕᖓᑕ ᐊᕐᕌᒍᖓᓂ 
ᐱᓕᕆᐊᖑᔪᖅ ᑕᓪᓕᒪᓄᑦ ᐊᕐᕌᒍᓄᑦ ᐃᓕᓐᓂᐊᕋᒃᓴᐅᓕᖅᑐᓂ.  ᐊᒥᓲᓂᖏᑦ ᓄᓇᓕᓐᓂ ᑐᙵᕕᖃᖅᑐᑎᑦ 
ᐃᓕᓐᓂᐊᕈᒪᕗᑦ ᐃᓕᓐᓂᐊᖅᓯᒪᙱᓗᐊᓚᐅᖅᓯᒪᒻᒪᑕ.  ᑖᓐᓇ ᑕᓪᓕᒪᖓᓐᓂ ᐊᕐᕌᒍᖓᑕ ᐃᓕᓐᓂᐊᕐᓂᖅ 
ᓴᖅᑭᖅᑕᐅᓚᖅᓯᒪᔪᑦ ᐃᓕᓐᓂᐊᖅᑎᑕᐅᒃᑲᓐᓂᖁᓪᓗᒋᑦ ᓯᓚᑦᑐᓴᕐᕕᕐᔪᐊᕐᒧᑦ ᐃᓕᓴᕆᔭᐅᓯᒪᔪᖅᑎᒍᑦ 
ᐃᓕᓐᓂᐊᕋᒃᓴᖏᓐᓂ ᐃᓕᓐᓂᐊᕆᐊᕈᓐᓇᖁᓪᓗᒋᑦ.  
 
1981-ᒥᓂᑦ, ᐅᖓᑖᓃᑦᑐᑦ 130 ᐃᓄᐃᑦ ᐃᓕᓐᓂᐊᖅᑏᑦ ᐱᔭᕇᖅᓯᒪᓕᖅᑐᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐃᓕᓴᕆᔭᐅᔾᔪᑎᑖᖅᓯᒪᓪᓗᑎᑦ ᓯᓚᑦᑐᓴᕐᕕᕐᔪᐊᒃᑯᑎᒍᑦ ᐱᓕᕆᖃᑎᒋᔭᐅᔪᓄᑦ ᐱᖓᓱᓄᑦ ᐊᕐᕌᒍᓄᑦ 
ᐃᓕᓐᓂᐊᖅᓯᒪᓕᕐᓂᖏᓐᓄᑦ 230-ᖏᑦ ᐱᔭᕇ6ᙳᒪᓪᓗᑎᑦ ᓇᓗᓇᐃᒃᑯᑕᖅᑖᕐᓂᕐᒥ ᓄᓇᖃᖅᑳᖅᓯᒪᔪᓕᕆᓂᕐᒧᑦ 
ᐅᑭᐅᖅᑕᖅᑐᒥᓗ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᖅᑐᒥᓂᐅᓂᖏᓐᓄᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᒻᒪᓗ ᐃᓄᐃᑦ 
ᐃᓕᓐᓂᐊᕐᓂᓕᕆᓂᖏᓐᓂᒃ.  ᑕᒪᐃᓐᓂ, ᐅᖓᑖᓃᑦᑐᑦ 200 ᐱᔭᕇᖅᓯᒪᔪᑦ ᓄᓇᕗᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᒐᒃᓴᒥ/ᓄᓇᓕᓐᓂ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᓂᒃ ᓇᓗᓇᐃᒃᑯᑕᖅᑖᖅᓯᒪᓕᖅᐳᑦ 
ᐃᓕᓴᐃᔨᐅᓪᓗᑎᑦ ᓄᓇᕗᒥ.  
 



 
 
ᐱᕙᓪᓕᐊᓂᖓᑦ: 
ᐅᑭᐅᖅᑕᖅᑑᑉ ᑲᓇᓐᓇᖓᓂ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕋᒃᓴᐅᔪᖅ ᐱᒋᐊᖅᑎᑦᑎᓂᖃᓚᐅᖅᓯᒪᕗᖅ 
ᓯᕗᓪᓕᖅᐹᕐᒥ ᓄᓇᓕᓐᓂ ᑐᙵᕕᖃᖅᑐᓂᒃ ᐃᓕᓐᓂᐊᒐᒃᓴᓂᒃ ᖃᒪᓂ’ᑐᐊᕐᒥ, ᑲᖏᖅᖠᓂᕐᒥᒃ ᐊᒻᒪᓗ ᐊᕐᕕᐊᓂ 
1991-ᖑᑎᓪᓗᒍ.  33 ᐃᓕᓐᓂᐊᖅᑎᐅᔪᑦ ᐱᔭᕇᓚᐅᖅᓯᒪᕗᑦ ᐃᓕᓐᓂᐊᕋᒃᓴᒥ.  ᑕᒪᓐᓇ ᖃᓄᐃᖅᑑᕈᑎᐅᔪᖅ 
ᐋᖅᑭᒃᑕᐅᓚᐅᖅᓯᒪᕗᖅ ᐱᓕᒻᒪᒃᓴᖅᓯᒪᖁᓪᓗᒋᑦ ᐃᓕᓴᐃᔨᒃᓴᐅᓂᕐᒧᑦ ᐊᑐᐃᓐᓇᐅᒪᑎᑕᐅᓗᑎᑦ ᓄᓇᓕᓐᓂ 
ᑐᙵᕕᖃᕐᓗᑎᑦ ᐃᓕᓐᓂᐊᕋᒃᓴᐃᑦ ᐊᑐᓂ ᐊᕕᑦᑐᖅᓯᒪᔪᓂᒃ ᓄᓇᑦᓯᐊᕐᒥ ᑕᐃᔅᓱᒪᓂᐅᑎᓪᓗᒍ.  
 
ᐱᔪᒪᓂᖃᖅᐸᓪᓕᐊᒍᒪᓯᒪᐅᖅᐳᑦ ᐱᒋᐊᖅᑎᑦᑎᔪᒪᓪᔾᓗᑎᑦ ᓄᓇᓕᖏᓐᓂᒃ ᑐᙵᕕᓖᑦ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᕋᒃᓴᒥ ᓄᓇᕗᒥ.  ᓄᓇᓕᓐᓂ ᑐᙵᕕᓖᑦ ᐃᓕᓐᓂᐊᕈᑎᒃᓴᐃᑦ ᓄᓇᓕᓐᓂ ᐊᑐᐃᓐᓇᐅᒪᓲᖑᕗᑦ 
ᓇᓪᓕᑭᑕᖅᑐᑎᑦ.  ᑎᓴᒪᓂᒃ ᓄᓇᓕᓐᓂ ᐊᑐᐃᓐᓇᐅᓲᖑᕗᑦ ᓇᓪᓕᑭᑕᖅᑐᑎᑦ ᐃᓕᖅᐸᓪᓕᐊᔪᓄᑦ 
ᐃᓕᓴᐃᔨᒃᓴᐅᓂᕐᒧᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑯᓂᐅᑎᖃᖅᑐᑎᑦ.  ᐃᖃᓗᓐᓂ ᐊᕐᕌᒍᑕᒫᑦ ᐃᓕᓐᓂᐊᖅᐸᓪᓕᐊᔪᑦ 
ᐃᓯᖅᑎᑕᐅᕙᓪᓕᐊᓂᖏᑦ ᑲᒪᒋᔭᐅᕙᑉᐳᑦ.  
 
ᓇᓗᓇᐃᕈᑎᖏᑦ: 
ᓄᓇᕗᒥᐅᑕᐅᓗᓂ ᐊᑭᔪᒻᒪᕆᐅᒻᒪᑦ ᐊᖅᑯᑎᖃᐅᙱᓐᓂᖏᓐᓄᑦ ᓄᓇᓕᐅᔪᓄᑦ ᐊᓯᐊᓄᑦ.  ᓄᓇᓕᓐᓂ 
ᑐᙵᕕᖃᖅᑐᒥᒃ ᐃᓕᓐᓂᐊᒐᒃᓴᖃᕐᓗᓂ ᐃᑲᔪᕐᓂᖃᖅᓯᒪᕗᖅ ᐃᓕᓐᓂᐊᖅᑎᖁᑎᕗᑦ ᐃᓱᒫᓗᒋᐊᖃᙱᒻᒪᑕ 
ᖃᖓᑦᑕᐅᑎᓂᒃ ᖃᑕᙳᑎᖏᓐᓂᒃ ᑕᑯᔭᖅᑐᕈᒪᓐᓂᕈᑎᑦ ᖁᕕᐊᓱᕝᕕᐅᓕᕋᐃᒻᒪᑦ ᕿᑲᕐᓇᐅᓕᕋᐃᒻᒪᓪᓗ ᐊᐅᔭᒃᑯᑦ.  
ᐊᒥᓲᓂᖅᐹᖏᑦ ᐃᓕᓐᓂᐊᖅᑎᐅᔪᑦ ᐊᕐᓇᐅᓲᖑᒻᒪᑕ ᕿᑐᕐᖓᖃᐅᖅᑐᑎᑦ, ᐊᒻᒪᓗ ᓄᓇᖏᓐᓂ ᐃᓕᓐᓂᐊᖅᑎᓪᓗᒋᑦ 
ᐸᖅᑭᔨᒃᓴᖃᓲᖑᕗᑦ ᐃᓚᖏᑦ ᐱᖃᑎᖏᓪᓗ ᓄᓇᖏᓐᓃᓐᓂᖏᓐᓄᑦ.  112-ᐸᓗᓐᓂᒃ ᐃᓕᓐᓂᐊᖅᑎᓂᒃ 
ᐱᔭᕇᖅᓯᒪᔪᖁᑎᖃᐅᖅᐳᒍᑦ ᓄᓇᓕᓐᓂᒥᐅᑕᕐᓂᒃ.  
 
ᓱᖏᐅᑎᓂᖅ: 
ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᑐᒃᓯᕋᕐᒪᑕ ᐱᒋᐊᖁᔨᓪᓗᑎᑦ ᐃᓕᓐᓂᐊᒐᒃᓴᒥ ᓄᓇᖏᓐᓂ, 
ᐃᓚᐅᖃᑕᐅᑦᑎᐊᓲᖑᕗᑦ ᓂᕈᐊᖅᑎᓪᓗᒋᑦ ᐊᐅᓚᓂᕐᒥᒃ ᐃᓕᓐᓂᐊᕋᓱᐊᖅᑐᓂᒃ ᖃᐅᔨᒪᓂᖏᓐᓄᑦ 
ᐅᖃᐅᔾᔨᒋᐊᖅᑎᐅᓲᖑᕗᑦ ᐱᔪᓐᓇᑦᑎᐊᕐᒪᖔᑕ.  ᐱᓕᕆᖃᑎᖃᕋᐃᒻᒪᑕ ᐊᕕᑦᑐᖅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓄᑦ, ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᐃᓕᓴᐃᔩᑦ, ᓄᓇᓕᓐᓂ ᓯᓚᑦᑐᓴᕐᕕᖓᑕ ᐃᓕᓴᐃᔨᖓᑦ, ᐊᒻᒪᓗ 
ᐃᓐᓇᕐᓂᑦ ᐃᓕᓐᓂᐊᖅᑎᑦᑎᔩᑦ ᓄᓇᓕᓐᓂ ᐃᓕᓐᓂᐊᕋᒃᓴᐃᑦ ᐊᐅᓚᓂᖃᑦᑎᐊᓲᖑᕗᑦ ᐊᑯᓂᐅᓂᓕᒫᖓᓂ 
ᐱᔭᕇᖅᑕᐅᒐᓱᐊᖅᑎᓪᓗᒋ ᐃᓕᓐᓂᐊᕋᒃᓴᐅᔪᖅ.  ᑮᓇᐅᔭᖃᑐᐊᕋᐃᒻᒪᑕ ᓄᓇᓕᓐᓂ ᑐᙵᕕᓖᑦᐃᓕᓐᓂᐊᕋᒃᓴᕗᑦ 
ᐊᒻᒪᓗ ᐃᓕᓐᓂᐊᕈᒪᓂᖏᑦ ᐃᓕᓐᓂᐊᖅᑏᑦ, ᐃᓕᓐᓂᐊᕋᒃᓴᐅᔪᑦ ᑲᔪᓯᓂᖃᑦᑎᐊᕈᓐᓇᕋᔭᖅᑐᑦ ᓇᓕᐊᓐᓂᑐᐃᓐᓇᖅ 
ᓄᓇᓕᓐᓂ ᓄᓇᕗᒥ.  
 
ᑐᑭᓯᒋᐊᕐᑯᒃᓴᖅ: 
 
ᑲᒪᔨ, ᓄᓇᕗᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᖅ 
ᐅᓚᐅᖅᑎᖑᑦ: 867-979-7253 
ᓱᑲᑦᑐᒃᑯᑦ:  867-979-7105 
 


